
UEFA odgađa sve junske utakmice reprezentacija 
 
Nakon današnje videokonferencijske sjednice sa generalnim sekretarima svih 
55 asocijacija članica UEFA-e i preporukama radnih grupa od 17. marta, Izvršni 
komitet UEFA-e je donio niz odluka, kako slijedi: 
 
Što se tiče takmičenja: 
 

 Sve utakmice reprezentacija za muškarce i žene, koje bi se trebale igrati 
u junu 2020. godine, odgađaju se do daljnjeg. Ovo uključuje utakmice 
play-offa za UEFA EURO 2020 i kvalifikacione utakmice za UEFA Ženski 
EURO 2021. 

 
 Sve ostale UEFA-ine takmičarske utakmice, uključujući centralizovane 

međunarodne prijateljske utakmice, ostaju odgođene do daljnjeg. 
 

 Takmičenja omladinskih reprezentacija: 
 

(i) otkazuje se završni turnir UEFA Evropskog „U-17“ prvenstva, koji 
je zakazan za maj 2020. godine; 

(ii) otkazuje se završni turnir UEFA Evropskog „U-19“ prvenstva za 
žene, koji je zakazan za juli 2020. godine; 

(iii) završni turnir UEFA Evropskog „U-17“ prvenstva za žene, koji je 
zakazan za maj 2020., odgađa se do daljnjeg (budući da je to 
kvalifikaciono takmičenje za FIFA Svjetsko „U-17“ prvenstvo za 
žene); 

(iv) završni turnir UEFA Evropskog „U-19“ prvenstva, koji je zakazan 
za juli 2020., odgađa se do daljnjeg (budući da je to kvalifikaciono 
takmičenje za FIFA Svjetsko „U-19“ prvenstvo). 

 
 Finale UEFA futsal lige prvaka, koje je zakazano za april 2020., odgađa 

se do daljnjeg. 
 

 Rokovi vezani za sva UEFA klupska takmičenja 2020/21. se odgađaju do 
daljnjeg, naročito u vezi s procesom prijema i registracijom igrača. UEFA 
će u dogledno vrijeme postaviti nove rokove. 

 
Što se tiče licenciranja klubova i finansijskog fair-playa 
 
Izvršni komitet je ponovio svoju punu opredijeljenost za licenciranje klubova i 
finansijski fair-play i složio se da sadašnje izuzetne okolnosti zahtijevaju 
određene konkretne intervencije, kako bi se olakšao rad asocijacija članica i 
klubova. 



 
On podržava prijedlog da se asocijacijama članicama omogući više vremena za 
dovršetak procesa licenciranja klubova, dok se proces prijema za UEFA  klupska 
takmičenja za narednu sezonu redefiniše. 
 
Kao rezultat sve veće neizvjesnosti nastale tokom vanrednih događaja, Izvršni 
komitet je takođe odlučio suspendovati odredbe o licenciranju klubova koje se 
odnose na pripremu i procjenu budućih finansijskih informacija klubova. Ova 
odluka se odnosi isključivo na učestvovanje u UEFA klupskim takmičenjima 
2020/21. 
 
 


